
Psalmus responsorius

Ps 117, 1-2 & 4. 22-24. 25-27a (R.: 22)

R.Lápidem, quem reprobavérunt ædificántes,
hic factus est in caput ánguli.

vel:

Allelúia

1 Confitémini Dómino, quóniam bonus,
quóniam in sǽculum misericórdia eius.

2 Dicat nunc Israel, quóniam bonus,
quóniam in sǽculum misericórdia eius.

4 Dicant nunc, qui timent Dóminum,
quóniam in sǽculum misericórdia eius. R.

22 Lápidem, quem reprobavérunt ædificántes,
hic factus est in caput ánguli;

23 a Dómino factum est istud
et est mirábile in óculis nostris.

24 Hæc est dies, quam fecit Dóminus:
exsultémus et lætémur in ea. R.

25 O Dómine, salvum me fac;
o Dómine, da prosperitátem!

26 Benedíctus, qui venit in nómine Dómini.
Benedícimus vobis de domo Dómini.

27a Deus Dóminus et illúxit nobis. R.


